
作者：商鞅　戰國

本作品收錄於《指海》

《商子》五卷，〈兩江總督採進本。〉舊本題秦商鞅撰。鞅事蹟具《史記》。鞅封於商，

號商君，故《漢志》稱《商君》二十九篇。《三國志�先主傳》註亦稱《商君書》。其

稱《商子》，則自《隋志》始也。陳振孫《書錄解題》云︰「《漢志》二十九篇，今二

十八篇，已亡其一。」晁公武《讀書志》則云「本二十九篇，今亡者三篇。」《讀書志》

成於紹興二十一年，既云已闕三篇，《書錄解題》成於宋末，乃反較晁本多二篇。蓋兩

家所錄，各據所見之本，故多寡不同歟？此本自《更法》至《定分》，目凡二十有六，

似卽晁氏之本。然其中第十六篇、第二十一篇，又皆有錄無書，則併非宋本之舊矣。《

史記》稱讀鞅開塞書，在今本爲第七篇，文義甚明。而司馬貞作《索隱》，乃妄爲之解，

爲晁公武所譏。知其書唐代不甚行，故貞不及睹。又《文獻通考》引《周氏涉筆》以爲

鞅書多附會後事，疑取他詞，非本所論著。然周氏特據文臆斷，未能確證其非。今考《

史記》，稱「秦孝公卒，太子立，公子虔之徒告鞅欲反，惠王乃車裂鞅以徇。」則孝公

卒後，鞅卽逃死不暇，安得著書？如爲平日所著，則必在孝公之世，又安得開卷第一篇

卽稱孝公之諡？殆法家者流，掇鞅餘論，以成是編，猶管子卒於齊桓公前，而書中屢稱

桓公耳。諸子之書，如是者多，既不得撰者之主名，則亦姑從其舊，仍題所託之人矣。

卷一　更法第一　墾令第二　農戰第三　去彊第四

卷二　說民第五　算地第六　開塞第七

卷三　壹言第八　錯法第九　戰法第十　立本第十一　兵守第十二　靳令第十三　修權

第十四

卷四　徠民第十五　刑約第十六〈篇亡〉　賞刑第十七　畫策第十八

卷五　境內第十九　弱民第二十　御盜第二十一〈篇亡〉　外內第二十二　君臣第二十

三　禁使第二十四　慎法第二十五　定分第二十六

此作品在全世界都属于公有领域，因为作者逝世已经超过100年，且作品于1931年1月1日

之前出版。

